
Бағымды ашқан бағдарлама

Мен - "Серпін- 2050: Мәңгілік ел жастары - индустрияға". Бағдараламасы аясында жамбыл облысынан аққайыңдар өлкесіне оқуға келген  жастардың  бірімін. қазіргі  танда М. Қозыбаев атыңдағы  Солтүстік Қазақстан университетінде мал шаруашылығы онімдерін өндіру технологиясы мамандығы бойынша төртінші курста білім алып жатырмын. Жастар арасындағы жүмыссыздық деңгейін томеіідктіп. Кадрларды толықтыруға бағытталған б¥л багларламаның арқасында біраз жетістікке жетудемін.
Қатарластарыммен бірге орта мектепті тамамдаған жылы аталмыш бағдарлама жайында естіп, қатты қуандым. Өйткені, мемлекет тарапынан жастар үшін жасалып отырған осындай тамаша мүмкіндік менің арманымның жүзеге асуына жол ашты. Жағымды жаңалықты естіген жастар білім бұлағынан сусындауға еліміздің түкпір-түкпірінен солтүстікке қарай бет алды. Үмітін үкілеген "серпіндіктер" қатарына мендеқосылдым.
Мұндай таптырмас мүмкіндікті мүлт жібермеуіме бірден-бір себепкер болған анашым еді. Ол маған мамандықтаңдауда кеп кемек көрсетіп, қолдау білдірді. Алғаш университет табалдырығын аттағанда, "Серпін" бағдарламасымен оқуға келген студенттер арасында "Аламан" атты республикалық байқаудың жүріп жатқанын ести салысымен, бағымды сынауға бел будым. Бұл республикалық жарыста мақалам үздік деп танылып, жеңістің биік тұғырына кетерілдім. 2018 жылы "Мені шыңдағән - Серпін" атты республикалық кәсіби байқауға қатысу бақыты бұйырды. Бұл байқауда мен "Мал шаруашылығы өнімдерін ендіру технологиясы" аталымы бойынша жеңімпаз атандым. Сынақ тоғыз сағатқа созылып, біраз күш жұмсауды қажет етті. Мен сияқты қала тұрғыны үшін ірі қараны зерттеу қиындық тудырды. Алай-да, дәл осы байқаудан соң менің бүл қорқынышым сейіліп, біраз тәжірибе жинадым. Сонымен бірге түрлі ғылыми жоба сайыстарынан да шет қалған емеспін. Осыдан екі жыл бұрын "Жастар және ғылым" халықаралық студенттік ғылыми-тәжірибелік конференциясына қатысып, 3 дәрежелі дипломды иелендім.
Университетіміздің басшылығы шетелдік компаниялармен әріптестік байланысты нығайтуға зор мән беруде. Мәселен, мен былтыр "LOGO" бағдарламасы аясында Германияда өндірістік тәжірибеден өттім. Бұл бағдарлама ауыл шаруашылығы саласын таңдаған студенттерге   осы елдің экологиялық таза шаруа-шылығымен танысуға мүмкіндік береді. Сондықтан шетелге бар-ғысы келгендердің саны кеп болып, нәтижесінде 9 студент іріктеліп алынды. Біз елдің оңтүстігінде орналасқан Фрайбург қаласының маңындағы фермерлік шаруашылықтардың бірінде жарты жыл бойы білімімізді шыңдадық.
Бастапқыда біздің әрбірімізге куратор бекітілді. Уақыт өте келе үйреніскен соң жекелей жұмыс істеуге көштік. Мысалы, мен кәсіпорындағы тауықтарды күтіп, жұмыртқаларды сұрыптаумен айналыстым. Мүнда қол жұмысы аз болғандықтан, біз негізінен техникалардың жұмысын қадағаладық. Осылайша, 8 сағаттан аптасына 5 күн жұмыс істедік. Тәжірибе кезінде маңдай теріміздің тегілгені де ескерусіз қалмады. Бұл жүмысымыз үшін айына 250 евро алдық. Сондай-ақ, шетел компаниясы бізді жатын орынмен қамтамасыз етіп, тегін тамақ-тандырды. Бастысы баға жетпес теориялық және практикалық білім алдық. Компанияның экологиялық таза енім өндіруге басымдық беретініне көзім жетті. Яғни, ешқандай химикат кездестірме-дік. Бұл тұтынушылардың қамы үшін жасалып жатқаны анық.
Бүдан бөлек, ендірістік тәжірибе   кезінде   мен   неміс  тілінен білімімді  жетілдірдім.   Шетелде  өткен жарты жылдың ішінде Еуропаның бірқатар қаласына саяхаттау мүмкіндігі туды. Атап айтқанда, Испания, Швейцария, Италия және Франция мемлекеттерінің мәдениетімен таныстым. Жаңа достар тауып, дүниетанымым кеңейді.
Бүгіндері "Серпін - 2050: Мәңгілік ел жастары - индустрияға" бағдарламасының қатысушысы болғаныма қуанамын. Мемлекет тарапынан осындай жан-жақты қолдау барда неге оқымасқа?! Менің ойымша, мұндай мүмкіндікті мүлт жіберуге болмайды. Бұл бағдарлама жастар үшін ете қажетжәне маңызды. Өйткені, қазіргі таңда көпшілік жұмысшы мамандықтарын таңдай бермейді. Ал ауылды жерлерде ветеринар, агроном сияқты мамандар тапшы. Сондықтан бағдарламаның арқасында тегін оқып, ешбір қиындықсыз жүмысқа орналасуғаболады.
Мен біздің солтүстікке келуімізге оң әсерін тигізген бағдарлама мақсаты студенттерге білім берумен қатар оларды осы жерге тұрактандыру, жұмысқа орналастыру екенін жақсы түсінемін. Бұйырса, алдағы уақытта елді мекенге жүмысқа орналасып, ауып шаруашылығын цифрландыруга қатысып, өз жетістіктерішііеі атаанамды  қуанта  бережн деп  ойлаймын.

// Қызылжар нұры.- 2020.-10 сәуір
[bookmark: _GoBack]
